Ksur dritt fundamentali tgawdija proprjeta’

Ligijiet tal-kera

FIL-PRIM’AWLA TAL-QORTI CIVILI
(SEDE KOSTITUZZJONALLI)
IMHALLEF
ONOR. GRAZIO MERCIECA LL.D.

ILLUM, 10 ta’ Ottubru 2023
Rikors Kost. Nru. 405/2021 GM

Joseph Mallia (K1 839738M), Emanuel Mallia (KI 433444M),
Carmela Rosaria Mallia (K1 241M),
Dr. Maria Deguara (KI 745449M) mart Louis,
George Mallia (K1 145454M),
John Mallia (K1 295848M),

Pauline Bonnici nee” Mallia (K1 383751M),
Rita Sant nee” Mallia (K1 612752M),
Mary Mallia (K1 571548M) mart Rosario Mallia,
Anthony Mallia (K1143977M) u
Kenneth Mallia (K1 319588M),
Mariella Deguara (K1 258572M) u
Jean Deguara (KI 353474M)

VS



(1) Avukat ta’ 1-Istat

(2) Joseph 1D 434853M u Maria Concetta (ID
275963M) konjugi Caruana

I1-Qorti,

Rat ir-Rikors ta’ Joseph Mallia et li permezz tieghu wara li ppremettew illi :

1.

L-esponenti wirtu I-fond Manche Flats, Flat 2, Trejqet Sant Injazju, Sliema minghand
Carmelo u Carmela konjugi Mallia li jigu genituri u f’kazijiet nanniet ta’ l1-esponenti li gew
niegsa fit-30 ta’ Lulju 1984 u 1-24 ta’ Frar 2010 rispettivament.

2. [l-konjugi Mallia hallew Zzewg testmenti datati 28 ta’ Mejju 1984 fl-att tan-nutar
Dr. Joe Cachia u fid-9 t’Awwissu 2007 fl-atti tan-nutar Dr. Isabelle Gonzi li fihom I-
imsemmija fond thalla lil ulied kif anke jixhdu d-dikjarazzjonijiet causa mortis.

3. Minkejja illi dan il-fond iddevjena lil ulied il-konjugi Mallia, dawn qatt ma
kellhom I-opportunita™ jew il-possibilta” li jgawdu I-imsemmija proprjeta” stante illi din
hija mikrija lill-konjugi Joseph u Maria Concetta Caruana u dan ghal ghexieren ta’ snin.

4. II-fond imsemmi huwa mikri lill-konvenuti Caruana bir-rata ta’ Eur 408.00 fis-
sena u cioe” Eur 34.00 fix-xahar.

5. Dan il-valur mizeru baqa’ jithallas tul dawn is-snin kollha minkejja li I-valur
proprja ta’ tali lokazzjoni hija ferm oghla minn dak stabbilit bid-dispozizzjonijiet tal-Kap.
69 tal-Ligijiet ta’ Malta liema dispozizzjonijiet huma marbuta mal-kera li I-fond seta’ ’xi
zmien igib fl-4 t” Awwissu 1914, 1i sussegwentament gew emendati bl-Att X tal-2009. Din
hija fiha nnifisha ingustizzja u tilledi d-drittijiet fundamentali taghhha bhala sid.

6. II-fond imsemmi ghandu 1-kirja ta’ Eur408.00 bis-sahha ta’ I-emendi ta’ 1-Att X
tal-2009 ai termini ta’ 1-Artikolu 1531C tal-Kap. 16 tal-Ligijiet ta’ Malta, liema ammont
jista’ jizdied biss kull tliet snin b’mod proporzjonali ghal mod 1i bih ikun qed jizdied I-
Indic¢i ta’ Inflazzjoni skont 1-Artikolu XIII ta’ 1-Ordinanza 1i Tnehhi 1-Kontrolli tad-Djar bl-
awment li jmiss fl-1 ta’ Jannar 2022.



7. Din il-kirja ghaldaqgstant tirrisali ghall-ghexirien ta’ snin fejn 1-intimati Caruana
ghadhom qed ihallas |-ammont ta’ Eur 408.00 kirja u dan wara 1i sas-sena 2010 kienet
thallas biss Eur (sic) fis-sena.

8. Anke fid-dawl illi I-kirja giet awmentata a bazi ta’ tiswijiet straordinarji li I-
esponenti kellhom jaghmlu, tali zieda fil-kera ma tirriflettiex I-valur lokatizzju tal-
proprjeta’ u wisq anqgas tittifletti 1-valur tat-tiswijiet maghmula u dan stante I-
limitazzjonijiet stabbiliti fil-Kap.69 tal-Ligijiet ta’ Malta.

9. Jezisti zbilan¢ kbir bejn id-drittijiet tas-sid u dawk ta’ l-intimat inkwilin minghajr
tama reali u/jew ezitu fi zmien qarib u ghalhekk dan jikkostitiwixxi vjolazzjoni tad-
drittijiet umani tar-rikorrenti.

10. Ghalhekk din il-kirja kienet forzuza fuq ir-rikorrenti u mhux volontarja stante illi
kieku dan il-fond inkera b’kera tas-suq ghexirien ta’ snin ilu, partikolarment f’din il-
lokalita™ li llum hija vvalutata ferm iktar, il-Bord li Jirregola I-Kera kien inagqas il-kirja

ghal dak li I-fond kien jinkera f’kull Zmien qabel 1-4 t’ Awwissu 1914 abbazi tal-ligijiet fuq
indikati u kienet tkun soggetta ghar-rekwizizzjoni li fis-snin sebghin u tmenin kien johorgu
bil-hafna.

11. Il-fond imsemmi bl-emendi ta’ 1-Att X tat-2009 illum ghandu kera ta’ Eur 408.00
fis-sena ai termini ta’ I-Artikolu 1531C tal-Kap. 16 tal-Ligijiet ta’ Malta u ai termini ta’ 1-
istess ligi, r-rata tal-kera ghandha tizdied kull tliet snin b’mod proporzjonali ghal mod li
bih ikun jizdied l-Indi¢i ta’ Inflazzjoni skont I-Artikolu XIII ta’ 1-Ordinanza li Tnehhi I-
Kontroll tad-Djar bl-awment li jmiss fl-1 ta’ Jannar 2022.

12. Bil-prezenti ligi r-rikorrenti m’ghandhiex rimedju effettiv hekk kif ma tistax izzid
il-kera b’mod gust u ma tistatx tgholli 1-kera skont il-valur tas-sug fejn langas I-
applikazzjoni ta’ 1-artiklu 1531C tal-Kapitlu 16 tal-Ligijiet ta’ Malta li tikkontendi zidiet
ma tkopri u/jew tersaq lejn kirja gusta u fejn ghalhekk jezisti zbilan¢, liema zbilan¢
qieghed jaffettwa b’mod negattiv, anke ghal tul ta’ Zzmien 1d-drittijiet ta’ l-attrici.

13. Il-protezzjoni moghtija lill-inkwilin bid-dispozizzjonijiet tal-Kap. 69 tal-Ligijiet
ta’ Malta u ta’ 1-Att X tal-2009 mhumiex gusti u ma jikkreawx bilan¢ ta’ proporzjonalita’
bejn id-drittijiet tas-sid u dawk ta’ I-inkwilina stante li I-valur lokatizzju tal-fond huwa
ferm oghla minn dak stabbilit fil-ligi u ghalhekk huma bi ksur tal-Kostituzzjoni ta’ Malta u
ta’ 1-Ewwel Artikolu ta’ I-Ewwel Protokoll tal-Konvenzjoni Ewropea u ta’ 1-Artikolu (14)
tal-Konvenzjoni u l-antekawza tar-rikorrenti ma kellhom |-ebda alternattiva biex tiehu
hsieb hwejjigha u biex tevita r-rekwizizzjoni.



14. ll-lokazzjoni tal-fond b’kera baxxa kienet l-unika ghazla 1i l-antekawza tar-
rikorrenti kellhom sabiex izommu I-proprjeta’.

15. ll-livell baxx tal-kera, l-istat ta’ incertezza tal-possibilta’ tat-tehid lura tal-
proprjeta’, in-nuqqas ta’ salvagwardji procedurali, iz-zieda fil-livell ta’ I-ghixien f"Malta
f’”dawn l-ahhar decenni u l-interferenza sproporzjonata bejn id-drittijiet tas-sid u dawk ta’ 1-
inkwilini ikkreaw piz ec¢cessiv fuq ir-rikorrenti.

16. Dan kollu gia gie determinat fil-kawzi Amato Gauci V. Malta no. 47045/06
deciza mill-Qorti Ewropea tad-Drittijiet Fundamentali tal-Bniedem fil-15 ta’ Settembru
2009 u Lindheim and others V. Norway nru.13221/08 u 2139/10 de¢iza fit-12 ta’ Gunju
2012 u Zammit and Attard Cassar V. Malta applikazzjoni nru. 1046/12 deciza fit-30 ta’
Lulju 2015.

17. Isewgi li r-rikorrenti ged issofri minn nuqqas ta’ ‘fair balance’ bejn 1-interessi
generali tal-komunita™ u I-bzonnijiet u protezzjoni tad-drittijiet fundamentali tal-bniedem
kif dec¢iz b’Beyler v. Italy nru. 33201/96, J.A.Pye (Oxford) Ltd and J.A.Pye (Oxford Land
Ltd v. the United Kingdom nru 44302/02 u ghalhekk il-prin¢ipju ta’ proporzjonalita’ kif
gie deciz f"’Almeida Ferreira and Melo Ferreira v. Portugal nru.41696/07 tal-21 ta’
Dic¢embru 2010.

18. Ir-regolamenti ta’ kontroll tal-kera huma interferenza mad-dritt tas-sid ghall-uzu
tal-proprjeta’ taghhom stante illi dawn l-iskemi ta’ kontroll tal-kera u restrizzjonijiet fuq
id-dritt tas-sid li jittermina I-kirja ta’ 1-inwkilin u wisq ingas ta’ min ged jipprova jippresta
lilu nniffsu bhala inkwilin meta mhux jikkostitiwixxi kontroll ta’ 1-uzu tal-Konvenzjoni
Ewropea (vide Hutten-Czapska v. Poland nru. 35014/97, Bitto and Others v. Slovakia, nru
30255/09).

19. In oltre I-ligi hija diskriminatorja bejn dak li hemm dispost fl-Artikolu 1531 C
tal-Kap.16 tal-Ligijiet ta’ Malta u tal-Kap. 69 tal-Ligijiet ta’ Malta u dak li jiddisponi 1-Att
XXXI tal-1995 ghal kirjiet li dahlu fis-sehh wara 1-1 ta’ Gunju 1995.

20. Din hija wkoll diskirminatorja sia ai termini ta’ 1-Artikolu 45 tal-Kostituzzjoni ta’
Malta u I-Artikolu 14 tal-Konvenzjoni Ewropea.

21. ll-valur lokatizzju tal-post huwa ferm oghla minn dak li I-ligi imponiet li r-
rikorrenti ghandha tir¢ievi b’tali mod illi bid-dispozizzjonijiet ta’ 1-Artikolu 37 u 45 tal-



Kostituzzjoni ta’ Malta u 1-Artikolu 14 u I-Artikolu 1 ta’ 1-Ewwel Protokoll tal-
Konvenzjoni Ewropea, il-Kap 69 tal-Ligijiet ta’ Malta kif emendat bl-Att XXXI tal-1995 u
I-emendi li saru bl-Att X tal-2009 mhux biss ikkawzaw diskriminazzjoni bejn ulied il-wild
u ohrajn kif stipulat fl-artikolu 1531F tal-Kap.16 tal-Ligijiet ta’ Malta imma wkoll jilledi d-
drittijiet kostituzzjonali kif protetti taht 1-Artikolu tal-Kostituzzjonali kif protetti taht 1-
Artikolu tal-Kostituzzjoni ta’ Malta, kif ukoll ta’ I-artikolu 1 u 14 tal-Protokoll Numru 1 u
I-Artikolu 6 tal-Konvenzjoni Ewropea u ghalhekk il-Ligi fuq imsemmija ghandha tigi
ddikjarata anti-kostituzzjonali u ghandha tigi emendata, kif del resto diga’ gie dec¢iz mill-
Qorti Ewropea tad-Drittijiet tal-Bniedem fil-kawza Amato Gauci v. Malta, deciza fil-15 ta’
Settembru 2009 u Zammit and Attard Cassar v. Malta deciza fit-30 ta’ Lulju 2015 mill-
Qorti Ewropea tad-Drittijiet Fundamentali tal-Bniedem.

22. I1-Qorti Ewropea tad-Drittijiet tal-Bniedem diga’ kellha okkazzjoni tikkumenta
f’kazi li rrigwardjaw lil Malta 1i ghalkemm m’hemmx dubju li 1-Istat ghandu dover u allura
d-dritt li jintervjeni biex jassikura abitazzjoni decenti lil min ma jistax ikollu dan bil-mezzi
tieghu stess, i individwu jigi m¢ahhad mill-uzu liberu tal-proprjeta’ ghal hatna snin u fil-
frattemp jirCievi kera baxx, jammonta ghal ksur tad-dritt in kwistjoni. Fil-kawza “Ghigo v.
Malta” deciza fis-26 ta’ Settembru 2006, il-Qorti sabet li jezisti 1-ksur tad-dritt in kwistjoni
ghaliex ir-rikorrenti gie privat mill-proprjeta’ tieghu tnejn u ghoxrin (22) sena gabel u kien
jir¢ievi hamsa u hamsin Ewro (Eur 55) fis-sena bhala kera.

23. Fis-sentenza “Fleri Soler et v. Malta” moghtija fl-istess data, I-istess Qorti sabet
li d-dritt fundamentali tar-rikorrenti gie lez u allura gqalbet sentenza tal-Qorti
Kostituzzjonali ta’ Malta kif gara wkoll fil-kawza ta’ “Franco Buttigieg & Others V.
Malta” deciza mill-Qorti Ewropea tad-Drittijiet Fundamentali tal-Bniedem fil-11 ta’
Dicembru 2018 u “Albert Cassar V. Malta” de¢iza mill-Qorti Ewropea tad-Drittijiet
Fundamentali tal-Bniedem fit-30 ta’ Jannar 2018.

24, Fil-kawzi ¢itata “Fleri Soler & Camilleri V. Malta” 1-Qorti sostniet illi “Not only
must an interference with the right of property pursue, on the facts as well as in principle,
a “legitimate aim” in the “general interest” but there must also be a ‘reasonable relation
of proportionality’ between the means employed and the aim sought to be realized by any
measures applied by the State, including measures designed to control the use of the
individual’s property. That requirement is expressed by the notion of a “fair balance” that
must be struck between the demands of the general interest of the community and the
requirements of the protection of the individual’s fundamental rights.”

25. B’sentenza de¢iza mill-Prim’Awla tal-Qorti Civili (Sede Kostituzzjonali) Rikors
Nru. 89/18 LM fl-ismijiet Anthony Debono et v. I-Avukat Generali et, fit-8 ta’ Mejju 2019,
dina I-Onorabbli Qorti ddecidiet illi 1-Kap. 69 tal-Ligijiet ta’ Malta u l-emendi ta’ 1-Att X
tal-2009 jilledu d-drittijiet kostituzzjonali tas-sidien stante li ma nzammx proporzjon bejn
id-drittijiet tas-sid u dawk ta’ I-inkwilin, u li s-sidien mhux ged jir¢ievu l-kera gusta fis-



suq, biex b’hekk 1-Avukat Generali gie kkundannat jhallas danni ta’ Eur 20,000 lir-
rikorrenti oltre l-ispejjez tal-kawza.

26. Fid-dawl tad-decizjonijiet imsemmija, sahansitra dik tal-Qorti Ewropea tad-
Drittijiet tal-Bniedem, ¢ertament 1i ma hemm 1-ebda dubju li din I-Onorabbli Qorti ghandha
tiddeciedi 1-kawza odjerna billi ssib illi r-rikorrenti nkisrilha d-dritt fundamentali taghha kif
stabbilit fl-Artikolu 1 ta’ 1-Ewwel Protokoll tal-Konvenzjoni Ewropea u ta’ I-Artikolu 37
tal-Kostituzzjoni ta’ Malta.

Talbu lil din il-Qorti sabiex:

1. Tiddikjara u tiddeciedi illi fil-konfront tar-rikorrenti |-operazzjonijiet tal-
Ordinanza li Tirregola t-Tigdid tal-Kiri tal-Bini ossia |-Artikoli 3 u 4 tal-Kap. 69 tal-
Ligijiet ta’ Malta u ta’ |-Att X tal-2009 kif ukoll tal-Ordinanza XVI tal-1944 u bl-
operazzjonijiet tal-Ligijiet vigenti geghdin jaghtu dritt ta’ rilokazzjoni lill-intimat fil-fond
Manche Flats, Flat 2, Trejqet San Injazju, Sliema waqt li qed jigu vjolati d-drittijiet
fundamentali tar-rikorrenti kif sanciti bl-Artikoli 37 u 45 tal-Kostituzzjoni ta’ Malta u 1-
Ewwel Artikolu ta’ I-Ewwel Protokoll tal-Konvenzjoni Ewropea (I-Ewwel Skeda tal-Kap.
319 tal-Ligijiet ta’ Malta) u ta’ 1-Artikolu 14 ta’ 1-istess Konvenzjoni u ghar-ragunijiet fuq
esposti u ta’ dawk li ser jirrizultaw waqt it-trattazzjoni ta’ dan ir-rikors, ir-rikorrenti
ghandhom jinghataw r-rimedji kollha li dina |-Onorabbli Qorti jidhirlha xierga fis-
sitwazzjoni inkluz l-izgumbrament ta’ l-intimat Joseph u Maria Concetta Caruana mill-
fond de quo.

2. Tiddikjara u tiddeciedi illi l-intimat Avukat tal-Istat huwa responsabbli ghal
kumpens u danni sofferti mir-rikorrenti b’konsegwenza tal-operazzjonijiet tal-kap. 69 tal-
Ligijiet ta’ Malta, 1-Ordinanza XVI tal-1944 u ta’ 1-Att X tal-2009 talli ma giex kreat
bilan¢ bejn id-drittijiet tas-sid u dawk ta’ I-inkwilina stante illi ma jirriflettux is-sug u
langas il-valur lokatizzju tal-proprjeta’ in kwistjoni wkoll ai termini tal-ligi.

3. Tillikwida I-istess kumpens u danni kif sofferti mir-rikorrenti, ai termini tal-ligi.

4, Tikkundanna lill-intimat Avukat ta’ 1-Istat ihallas l-istess kumpens u danni
likwidati ai termini tal-Ligi.

Rat ir-Risposta ta’ Joseph u Maria Concetta konjugi Caruana li permezz taghha

eccepew illi :

Vi



1. Preliminarjament u f’gieh is-sewwa din |-Onorabbli Qorti ghandha taghti d-
direzzjoni necessarju in kwantu r-rikorrent nagsu b’mod mill-aktar goff milli japplikaw dak
li trid ir-regola 3 tal-Ligi Sussidjarja 12.09 tal-Ligijiet ta’ Malta. Tassew, rikors promotur
ghandu jkun kon¢iz u ¢ertament mhux jigi sostitwit ma xi att li jixxebbah aktar ma’ nota
ta’ sottomissjonijiet.

2. Preliminarjament u partikolarment in vista ta’ 1-ewwel talba tar-rikorrenti li
tinkludi wkoll talba ta’ zgumbrament irid jinghad 1i din tmur lil hinn mir-rimedji li din |-
Onorabbli Qorti tista' taghti u/jew takkorda. L-ordni ta' zgumbrament jista' jkun li tehtieg
konsiderazzjoni ta' fatturi ohra li ma humiex il-mertu tal-kwistjoni kostituzzjonali odjerna
u ghalhekk ma humiex fil-kompetenza ta' din il-Qorti.

3. Preliminarjament ukoll, jidher lir-rikorrent naqsu milli jipprocedu kontra I-
intimati ai termini tal-artikolu 4A tal-Kapitolu 69 tal-Ligijiet ta’ Malta liema artikolu
iddahhal fis-sistema legali nostrana permezz tal-Att XII tas-sena 2021, liema artikolu jiehu
hsieb kemm l-ammont ta’ kera li ghandha tithallas u kif ukoll procedura ghal
zgumbrament. Dan jidher huwa proprju dak li geghdin jitolbu ir-rikorrenti, fil-konfront tal-
esponenti.

4. Preliminarjament ukoll, ir-rikorrenti ghandhom ji¢ccaraw liema artikolu jew
artikoli tal-Kapitolu 69 tal-Ligijiet ta’ Malta, inkluz liema partijiet mill-Atti indikati, huma
lezivi tad-drittijiet taghhom, spec¢jalment wara l-emendi ricenti. Tassew, m’ghandux ikun
xoghol il-Qorti li tara liema aspetti ta’ Kapitolu shih huma lezivi f’'mohh ir-rikorrenti.

5. M’huwiex minnu li I-intimati jhallsu 1-ammont indikat fil-premessa enumerata
erbgha tar-rikors izda ammont akbar.

6. Ghal dak li jikkoncerna 1-artikolu 34 tal-Kostituzzjoni ta’ Malta, li huwa nkluz fl-
ewwel talba tar-rikorrenti, l-esponent ftit jistghu jithmu kif din il-kawza titratta kwistjoni
ta’ detenzjoni arbitrarju. Certament dan 1-artikolu ma jikkonfigura mkien.

7. Minghajr pregudizzju u fil-mertu ma tezisti 1-ebda lezjoni tal-Ewwel artikolu tal-
ewwel protokoll kif jidher li huwa mitlub fl-ewwel talba u allura; konsegwentement ma
hemm l-ebda rimedju jew hlas li ghandu jsir.

8. Safejn ir-rikorrenti geghdin jattakkaw it-thaddim tal-Kapitolu 69 tal-Ligijiet ta’
Malta fuq is-sahha tal-artikolu 37 tal-Kostituzzjoni ta’ Malta, it-talbiet tar-rikorrenti huma

wkoll irrecevibbli fit-termini tal-artikolu 47(9) tal-istess Kostituzzjoni stante illi I-Kapitolu
69 tal-Ligijiet ta’ Malta kien fis-sehh qabel Marzu 1962 u ghaldagstant din il-ligi ma tkunx
soggetta ghall-applikazzjoni tal-artikolu 37 tal-Kostituzzjoni ta’ Malta.

9. Inoltre safejn ir-rikorrenti qieghdin jattakkaw it-thaddim tal-Kapitolu 69 tal-
Ligijiet ta’ Malta fuq is-sahha tal-artikolu 37 tal-Kostituzzjoni dan ma jistax jigi mistharreg
u dan peress illi skont l-artikolu 37(2)(f) tal-Kostituzzjoni l-ebda haga f’dan l-artikolu
m’ghandha tinftichem 1i tolqot 1-ghemil jew thaddim ta’ xi ligi safejn din tkun tipprovdi
ghat-tehid ta’ pussess jew akkwist ta’ proprjeta, 1i ssehh fil-kuntest ta’ kirja.

10. Fi kwalunkwe kaz ir-rikorrenti ma garrbu I-ebda ksur tal-jedd taghhom ghat-
tgawdija ta’ gidhom taht l-artikolu 37 tal-Kostituzzjoni ta’ Malta u dan peress li dan 1-
artikolu jghodd biss meta jkun hemm tehid forzuz tal-proprjeta.

11. Ukoll, ghal dak li jikkonc¢erna t-talba tar-rikorrenti fir-rigward t'allegata lezjoni
tal-Artikolu 14 tal-Konvenzjoni Ewropea Ghad-Drittijiet u Libertajiet Fundamentali tal-
Bniedem, irid jinghad li ma tezisti 1-ebda vjolazzjoni f'dan is-sens u dan peress li ma kien
hemm Il-ebda diskriminazzjoni jew trattament divers motivat minn wiehed mill-istatus
kontemplati fl-istess artikolu.

12. L-esponenti dejjem segwew il-kuntratt li bih giet imfassla r-relazzjoni guridika
mar-rikorrenti u kif ukoll il-ligi domestika u ghalhekk m’ghandhom jigi kkundannti bl-
ebda mod, langas tal-ispejjez ta’ dawn il-proceduri.

13. Minghajr pregudizzju, jekk in pessima ipotesi din I-Onorabbli Qorti ssib xi forma
ta’ vjolazzjoni, din il-Qorti hija munita bil-funzjoni sabiex tikkreja hi I-bilan¢ rikjest bejn I-
interessi relattivi tal-kontendenti.

Rat ir-Risposta Guramentata tal-Avukat tal-Istat 1i permezz taghha e¢éepixxa illi:

1. Preliminarjament, ir-rikorrenti ghandhom igibu prova cara tat-titolu ta’ kull
wiehed u wahda minnhom sabiex juru li huma s-sidien tal-fond in kwistjoni. Dan ged
Jinghad spec¢jalment in vista tal-fatt illi xi whud mir-rikorrenti huma n-neputijiet tal-
mizzewgin Carmelo u Carmela Mallia. Ir-rikors stess jallega li I-fond in kwistjoni
iddevjena biss lil ulied tal-konjugi Mallia u mhux fl-istess waqt lin-neputijiet taghhom

viii



ukoll. B’hekk huwa car li ghallingas xi whud mir-rikorrenti langas biss gatt kellhom u
m’ghandhomx illum jedd fil-fond in kwistjoni u/jew pussess ta’ dak il-fond.

F’kull kaz, kemm-il darba r-rikorrenti ged jistrichu fuq prova, bhat-testmenti li r-rikors
jirreferi ghalihom, jehtigilhom illi jipprezentaw tali prova kemm lil din 1-Onorabbli Qorti
kif ukoll lill-intimati u mhux sempli¢iment jelenkawha fil-premessi tar-rikors taghhom. L-
esponenti jirrizerva d-dritt 1i jqajjem eccezzjonijiet dwar it-titolu tar-rikorrenti fi stadju
ulterjuri peress li ma gewx mghoddija lilu kopji tad-dokumenti li r-rikorrenti jittentaw
jistriehu fughom biex jippruvaw it-titolu taghhom.

2. Preliminarjament ukoll, ghandhom jigu ndikati l-artikoli specifici tal-Atti
legislattivi li skont ir-rikorrenti ged jiksrulhom d-drittijiet fundamentali taghhom ghat-
tgawdija tal-proprjeta’ msemmija.

3. Fil-mertu, it-talbiet tar-rikorrenti ghandhom jigu mic¢huda in toto peress li huma
infondati fil-fatt u fid-dritt u dan ghar-ragunijiet segwenti li ged jigu hawn elenkati
minghajr pregudizzju ghal xulxin.

4. Fl-ewwel talba taghhom ir-rikorrenti jallegaw ksur tal-artikolu 34 tal-
Kostituzzjoni. Certament dan I-artikolu m’ghandu I-ebda relevanza ghall-kawza prezenti
jirrigwarda protezzjoni minn arrest jew detenzjoni arbitrajra. Ghaldaqgstant ir-rikorrenti
ghandhom jikkjarifikaw jekk hux qed igajmu ilment imsejjes fuq l-artikolu 34.

5. L-artikolu 45 tal-Kostituzzjoni ta’ Malta wkoll mhuwiex applikabbli minhabba li
I-imgieba diskriminatorja mixlija mir-rikorrent ma gietx inkwadrata taht wahda mill-irjus
ta’ diskriminazzjoni li ghalihom jirreferi 1-artikolu 45(3) tal-Kostituzzjoni. Ir-raguni ta’
diskriminazzjoni f’allegazzjoni ta’ ksur ta’ dan il-jedd fundamentali trid ta’ bilfors taga’
taht wahda mir-ragunijiet imsemmija f’dan is-subartikolu. Ir-rikorrent ma jressaq l-ebda
premessa dwar l-allegat ksur ta’ diskriminazzjoni u wisq anqas jorbot dan l-ilment tieghu
ma’ xi wiehed mill-motivi imsemmija fl-artikolu 45(3) tal-Kostituzzjoni u ¢oe’ razza, post
ta’ origini, fehmiet politi¢i, kulur, fidi, sess jew orjentament sesswali. Ghalhekk dan in-
nuqqas ghandu jwassal ghac¢-¢ahda tal-ilment tieghu.

6. Bl-istess mod ghall-artikolu 45 tal-Kostituzzjoni, ilment imsejjes fuq l-artikolu 14
tal-Konvenzjoni Ewropea wkoll irid jinkwadra ruhu fuq ragunijiet spe¢ifici. Dan 1-artikolu
jissottolinea li t-tgawdija tad-drittijiet u libertajiet kontemplati fil-Konvenzjoni ghandha
tigi assigurata minghajr diskriminazzjoni ghal kull raguni bhalma huma s-sess, razza,
kulur, lingwa, religjon, opinjoni politika jew opinjoni ohra, origini nazzjonali jew socjali,
assoCjazzjoni ma’ minoranza nazzjonali, proprjeta, twelid jew status iehor. Ir-rikorrent ma
jindikawx fuq liema kawzali jew status huma allegatament gew iddiskriminati. Ghalhekk
ukoll dan in-nuqqas ghandu jwassal ghac¢-cahda tal-ilment tieghu.



7. Apparti minn hekk, diga’ gie de¢iz f’kawzi ohra ta’ din ix-xorta li ma hemm I-
ebda ksur tal-artikolu 45 tal-Kostituzzjoni u/jew tal-artikolu 14 tal-Konvenzjoni u dan
ghaliex ma hemm I-ebda diskriminazzjoni fil-konfront tar-rikorrenti. Huwa manifest li |-
ligijiet 1i qed jigu attakkati mir-rikorrenti, japplikaw indiskriminatament ghal kull min
bhar-rikorrenti ghandu gid li huwa soggett ghal kirja mahluga gabel 1-1995. Ghalhekk ir-
rikorrent ma jistghux jargumentaw li huma gew zvantaggati meta mqabblin ma’ haddiehor
ghaliex dak il-haddiehor gieghed jigi trattat ezattament bhalhom.

Dejjem fuq din it-tematika, din I-Onorabbli Qorti diga’ tenniet diversi drabi li ma jqum I-
ebda kaz ta’ diskriminazzjoni minhabba li tintaghzel data partikolari ghad-dhul fis-sehh ta’
xi regim legali gdid. Fuq kollox trattament divers imnissel minn bidla legislattiva mhijiex
diskriminatorja meta bhal f’dan il-kaz ikun hemm gustifikazzjoni ragonevoli u oggettiva fl-
interess tal-amministrazzjoni tajba tal-gustizzja. B’hekk jirrizulta li ma saret 1-ebda
diskriminazzjoni fuq bazi ta’ ‘like with like’. Ghalhekk ukoll 1-ilment tar-rikorrenti kif inhu
msejjes fuq l-artikolu 45 tal-Kostituzzjoni u fuq l-artikolu 14 tal-Konvenzjoni ghandu jigi
michud.

8. Sa fejn ir-rikorrenti qieghdin jattakkaw 1-operat tal-Kap. 69 tal-Ligijiet ta’ Malta u
tal-Ordinanza XVI tal-1944 (u ¢oe’ 1-Kap 116 tal-Ligijiet ta’ Malta) fuq is-sahha tal-artiklu
37 tal-Kostituzzjoni, I-esponenti jeccepixxi illi t-talbiet tar-rikorrenti huma irre¢evibbli
skont I-artikolu 47(9) tI-Kostituzzjoni stante illi I-Kap. 69 u I-Kap. 116 dahlu fis-sehh gabel
it-3 ta” Marzu 1962 u ghalhekk ma jistghux ikunu soggetti ghall-applikazzjoni tal-artikolu
37 tal-Kostituzzjoni.

II-Qorti Kostituzzjonali fis-sentenza fl-ismijiet Lilian Martinelli v. Avukat Generali, deciza
fit-23 ta’ Novembru 2020, osservat illi dan izomm shih anke in kwantu emendi tal-Kap. 69
permezz ta’ ligijiet li dahlu wara 1-1962 u dan peress li dawk il-ligijiet m’ghandhomx 1-
effetti msemmija fil-paragrafi (a) sa (d) tal-Art. 47(9).

9. Inoltre sa fejn ir-rikorrenti qieghdin jattakkaw 1-operat tal-Kap. 69 tal-Ligijiet ta’
Malta u tal-Ordinanza XVI tal-1944 (u ¢oe’ 1-Kap 116 tal-Ligijiet ta’ Malta) fuq is-sahha
tal-artiklu 37 tal-Kostituzzjoni, dan ma jistax jigi mistharreg u dan peress illi skont I-
artikolu 37(2)(f) tal-Kostituzzjoni, ebda haga f’dan l-artikolu m’ghandha tinftichem li
tolgot I-ghemil jew hdim ta’ xi ligi sa fejn din tkun tipprovdi ghat-tehid ta’ pussess jew
akkwist ta’ proprjeta’ li ssehh fil-kuntest ta’ kirja.

10. Fi kwalunkwe kaz ir-rikorrenti ma garrbu l-ebda ksur tal-artikolu 37 tal-
Kostituzzjoni ghaliex dan l-artikolu jitkellem biss dwar tehid forzuz tal-proprjeta’. Sabiex
ikun hemm tehid forzuz, persuna trid tigi mnezza’ minn kull dritt i ghandha fuq dik il-
proprjeta’ u mhux sempli¢iment li tigi impedita mill tgawdi dik il-proprjeta’. Huwa
evidenti li fil-kaz prezenti, tali zvestiment ma sarx u dan peress li bil-kirja r-rikorrenti ma
tilfitx ghal kollox il-jeddijiet taghha fuq il-fond in kwistjoni u ghalhekk dan il-kaz ma



jammontax ghal privazzjoni totali tal-proprjeta’. I1li tajjeb li jigi nnutat li 1-Istat ha mizura
li tinkwadra ruhha taht kontroll ta’ uzu fejn irregolarizza sitwazzjoni ta’ natura socjali fl-
ambitu tal-gid komuni b’dana pero’ li jibqghu mpregudikati d-drittijet tas-sidien qua
proprjetarji tal-fond.

[I-Qorti Kostituzzjonali fis-sentenza fl-ismijiet Nazzareno Galea et v. Giuseppe Briffa
deciza fit-30 ta’ Novembru 2001, osservat illi: “Una volta din il-Qorti waslet ghall-
konvinciment illi [-kaz tant ezami hu wiehed ta’ privazzjoni tat-tgawdija u mhux ta’ tehid
tal-proprjeta’ u konsegwentement ma jaqax fl-orbita’ ta’ [-Aritkolu 37, mhux il-kaz li
tinvestiga oltre jekk il-kumpens mil-ligi stabbilit ghal dik il- ‘privazzjoni tat-tgawdija’
kienx wiehed xieraq’.

Fid-dawl ta’ dan kollu, 1-ilment tar-rikorrenti ma jinkwadrax ruhu fil-parametri tal-artikolu
37 tal-Kostituzzjoni u ghandu jigi michud.

11. In kwantu l-azzjoni hija bbazata fuq 1-Ewwel Artikolu tal-Ewwel Protokoll tal-
Konvenzjoni Ewropea, it-talbiet tar-rikorrent huma improponibbli ghall-perjodu gabel it-30
t”April 1987 u dan in vista ta’ dak stipulat fl-artikolu 7 tal-Kap. 319 tal-Ligijiet ta’ Malta.

12. Sa fejn I-ilment tar-rikorrenti huwa msejjes fuq I-Ewwel Artikolu tal-Ewwel
Protokoll tal-Konvenzjoni Ewropea, l-esponenti jirrileva li skont il-proviso tal-istess
artikolu I-Istat ghandu kull jedd jghaddi dawk il-ligijiet li jidhrulu xierqa biex jikkontrolla
I-uzu tal-proprjeta’ skont l-interess generali. Anke skont il-gurisprudenza kostanti tal-Qorti
ta’ Strasburgu, 1-Istat igawdi minn diskrezzjoni wiesgha sabiex jidentifika x’inhu mehtieg
fl-interess generali u x’mizuri ghandhom jittiehdu sabiex jigu ndirizzati dawk il-htigijiet
socjali. Tali diskrezzjoni tal-legislatur m’ghandhiex titbiddel sakemm din ma tkunx
manifestament minghajr bazi ragonevoli.

Ri¢entament il-Qorti ta’ Strasburgu fis-sentenza Aquilina v. Malta, de¢iza fid-9 ta’ Gunju
2020 (applikazzjoni numru: 40246/18) ikkunsidrat illi:

“The Court reiterates that State control over levels of rent falls into a sphere subject to a
wide margin of appreciation by the State and its application may often cause significant
reductions in the amount of chargeable rent.”

Sewwasew fil-kaz odjern il-Kap. 69 u I-Kap. 116 tal-Ligijiet ta’ Malta ghandhom (i) ghan
legittimu ghax johorgu mil-ligi; (ii)) huma fl-interess generali ghaliex irregolarizzaw
sitwazzjoni ta’ natura so¢jali fl-ambitu tal-gid komuni; u (iii) jzommu bilan¢ gust u ekwu
bejn l-interessi tas-sid, tal-inkwilin u tal-poplu b’mod generali. Jigi b’hekk, 1i 1-esponent
ma jarax kif dawn il-ligijiet jistghu jitqiesu li jmorru kontra I-Ewwel Artikolu tal-Ewwel.

13. Jekk fil-kaz odjern kien hemm tnaqqis fil-kera dovuta lir-rikorrenti meta mqgabbla
mal-valur lokatizju fis-suq, dan it-tnaqqgis huwa kontro-bilan¢jat bil-margini wiesgha tal-
Istat li jillegisla fil-kuntest ta’ mizuri socjali fosthom fil-qasam tad-djar.

14. Inoltre, bis-sahha tal-Att X tal-2009 kif emendat bl-Att V tal-2010, mill-1 ta’
Jannar 2013 il-valur tal-kera beda joghla kull tliet snin skont I-Artikolu 1531C tal-Kodici
Civili (Kap. 16 tal-Ligijiet ta’ Malta) b’dan illi kull allegazzjoni li r-rikorrenti gieghdin
isofru piz disproporzjonat hija infondata u insostenibbli.

15. Inoltre wkoll, ir-rikorrenti kellhom kull opportunita’ skont I-artikolu 7 tal-Kap. 69
tal-Ligijiet ta’ Malta illi jitolbu zieda fil-kera in vista ta’ xoghlijiet straordinarji li huma qed
jallegaw li saru fil-fond in kwistjoni. Dan ukoll ikompli juri li r-rikorrenti ma jistghux
jallegaw piz disproporzjonat.

16. Barra minn hekk, I-Ewwel Artikolu tal-Ewwel Protokoll ma jikkoncedi ebda dritt
li xi hadd jircievi profitt. Aktar u aktar fil-kuntest ta” proprjeta’ li qed isservi ghall-finijiet
ta’ social housing, zgur li ma jistax jigi kkontemplat xi dritt simili.

17. Rigward il-kumpens mitlub, wieched irid jiehu in konsiderazzjoni wkoll il-fatt li
mir-rikors promotur ma jidhirx li r-rikorrenti gatt ikkontestat I-ammont ta’ kera li kienet
tirc¢ievi, u barra minn hekk, ir-rikorrenti halliet hafna snin jghaddu sakemm infethu dawn
il-proc¢eduri. It-trapass ta’ dan iz-zmien kollu jitfa’ dubji serji kemm effettivament ir-
rikorrenti hassitha aggravata u kwindi kwalunkwe kumpens li jista’ qatt jinghata lir-
rikorrenti, ghandu jigi kkalkulat fid-dawl ta’ dan il-fatt.

18. Minn dan kollu jsegwi li fi¢c-¢irkostanzi odjerni ma hemm I-ebda vjolazzjoni tal-
artikolu 37 tal-Kostituzzjoni jew tal-Ewwel Artikolu tal-Ewwel Protokoll tal-Konvenzjoni
Ewropea, u ghalhekk kull talba konsegwenzjali marbuta ma’ dawn l-artikoli mhijiex
misthoqqgha.

19. La m’hemmx ksur tal-jeddijiet fundamentali tar-rikorrenti, isegwi ghalhekk li t-
tieni, t-tielet u r-raba’ talba tar-rikorrenti lanqas ma ghandhom jintlaqghu.

20. In kwantu t-tieni, it-tielet u r-raba’ talba tar-rikorrenti anke jekk ghall-argument, u
ghall-argument biss, din 1-Onorabbli Qorti kellha ssib xi ksur ta’ xi dritt fundamentali fil-
kaz odjern, ir-rimedju li ghandha taghti din 1-Onorabbli Qorti huwa kumpens ghall-ksur
tad-dritt fondamentali u mhux danni ¢ivili ghal opportunita’ mitlufa.

Rat il-verbal taghha tat-8 ta’ Frar 2022 li permezz tieghu r-rikorrenti rtiraw r-

referenza taghhom ghall-Artiklu 34 fl-ewwel talba taghhom.!

Rat il-verbal taghha tas-6 ta’ Gunju 2022 li permezz tieghu l-inkwilini Caruana
irtiraw is-sitt ec¢cezzjoni taghhom u 1-Avukat tal-Istat irtira r-raba’ eccezzjoni

tieghu.?

Rat 1i b’verbal taghha tal-10 ta’ Mejju 2022 hatret lill-Perit Elena Borg Costanzi
sabiex tistabilixxi |-valur kummer¢jali u dak lokatizju tal-fond de quo mis-sena

1987 u kull hames snin sussegwenti sal-prezentata tar-rikors.®

Rat ir-relazzjoni tal-Perit Tekniku minnha mahtura pprezentat fil-31 ta’ Mejju
2022.4

Rat in-noti ta’ sottomissjonijiet tal-partijiet.

Rat I-atti kollha tal-kaz.

Ikkunsidrat :

Fatti

Ir-rikorrenti wirtu |-fond Manche™ Flats, Flat 2, Trejget Sant’Injazju, Sliema
minghand Carmelo u Carmela konjugi Mallia 1i jigu 1-genituri jew nanniet tar-
rikorrenti 1i gew niegsa fit-30 ta’ Lulju 1984 u 24 ta’ Frar 2010 rispettivament.
Carmela Mallia kellha l-uzufrutt tal-immobbli matul hajjitha.

1 Fol. 26.
2 Fol. 51.
3 Fol. 28.
4 Fol. 35.

[I-fond in kwistjoni ilu mikri lill-intimat Caruana sa mis-sena 1988 bil-kera ta’
Lm160 fis-sena. Illum il-gurnata I-kera mhallsa hija ta’ €422.68 fis-sena. Mis-sena
2017 il-kirja bdiet tigi ddepozitata fil-Qorti.

Titlu

Mix-xhieda u d-dokumenti pprezentati mir-rikorrenti, jirrizulta li tassew ghandhom
dritt ta’ proprjeta’ fuq il-fond mertu ta’ din il-kawza. L-intimati Caruana bl-ebda
mod ma kkontestaw it-titlu tar-rikorrenti anzi kkonfermaw li I-kera dejjem thallset
lilhom. Barra minn hekk, ghall-finijiet tal-artikolu 1 tal-Ewwel Protokoll tal-

Konvenzjoni, huwa bizzejjed 1i 1-persuna turi li kellha I-pussess tal-haga li tkun.®

It-tnax-il e¢¢ezzjoni tal-intimati Caruana: huma biss inkwilini b’kirja valida;
u m’ghandhomx ibatu danni u spejjez:
Huwa kkonsolidat fil-gurisprudenza li I-inkwilin huwa legittimarju passiv validu fi

proceduri bhal dawn izda ma jbatix spejjez.

Rimedju Ordinarju

L-intimat Avukat tal-Istat permezz tal-erbatax u hmistax-il e¢¢ezzjoni tieghu u |-
intimati Caruana permezz tat-tielet ec¢ezzjoni taghhom, jissottomettu li r-rikorrenti
kellhom rimedju disponibbli u dan taht il-ligi ordinarja (Art. 1531C tal-Kap 16 u
Art. xv 4A tal-Kap 69) li jiffakoltizzaw li |-kera ma te¢cedix it-2% fis-sena tal-

valur liberu u frank fis-suq tad-dar t’abitazzjoni. Tabilhaqq wara 1-promulgazzjoni

5 Robert Galea v Avukat Generali - 07.02.2017 Prim’Awla Sede Kostituzzjonali

tal-Att XX1V.2021 hemm rimedju alternattiv li johloq bilan¢ bejn I-inkwilin u sid-
il kera, u fil-kazijiet hemm imsemmija jista’ jwassal sahansitra ghat-tmiem tal-kirja

1zda dan ma jistax jinghad ghas-sitwazzjoni legali antecedenti.

Ir-rata ta’ kera ta’ bhalissa hija generalment meqjusa bir-rata ta’ 3.5% tal-valur
kummercjali tal-proprjeta’. L-Att XXIV.2021 jaghti d-dritt sa massimu ta’ 2%.
Tenut kont tal-gurisprudenza tal-Qorti ta’ Strasburgu, 1i I-kera li s-sid huwa
intitolat ghalih huwa inqas minn dik kummeré¢jali minhabba I-kunsiderazzjoni
so¢jali tal-harsien tal-akkomodazzjoni residenzjali, din ir-rata hija wahda gusta u
ghalhekk mid-data tal-promulgazzjoni ta’ dan 1-Att id-disposizzjonijiet tal-ligijiet
tal-kera de quo agitur m’ghadhomx jiksru d-dritt fundamentali tat-tgawdija tal-

proprjeta’.

Din l-ec¢ezzjoni ghalhekk hija valida biss sad-dhul fis-sehh tal-Att XXIV tal-2021.

Applikabilita™ tal-Art. 37 tal-Kostituzzjoni

Sewwa jecepixxu I|-Avukat tal-Istat u I-intimati Caruana fit-tmien u d-disa’

eccezzjoni taghhom li:

- L-Artiklu 37 tal-Kostituzzjoni ma japplikax f"ghadd ta’ ¢irkostanzi msemmija fis-
subartiklu (2) tieghu, fosthom li I-ebda haga f’dan 1-Artiklu m’ghandha tolqot 1-
ghemil jew hdim ta’ xi ligi safejn tipprovdi ghat-tehid ta’ pussess jew akkwist ta’
proprjeta’ i ssehh fil-kuntest ta’ kirja (Art.37(2)(f)).

- 11-Kap 69, Kap 16 u Kap 125 tal-Ligijiet ta’ Malta huma protetti mill-Art. 47(9)
tal-Kostituzzjoni li tezenta mill-effetti tal-Kostituzzjoni I-hdim ta’ kull ligi fis-sehh
gabel it-3 ta’ Marzu 1962.

Barra minn hekk, il-Qorti Kostituzzjonali fis-sentenza Martinelli v Avukat
Generali® stabbiliet 1i “ghalkemm il-Kap 69 kien emendat b’ligijiet li dahlu fis-
sehh wara 1-1962 dawk il-ligijiet m’ghandhomx 1-effetti msemmija fil-para. (a) sa
(d) tal-Art. 37(9)” (recte: Art. 47(9)) “Ghalhekk 1-Avukat tal-Istat sewwa qal illi I-
Kap 69 kif emendat, ma jintlagax bl-Artiklu 37 tal-Kostituzzjoni.”

L-ghaxar ec¢cezzjoni tal-intimati Caruana u tal-Avukat tal-Istat; m’hemmx
deprivazzjoni ta’ proprjeta’; semmai ta’ uzu, u kwindi m’hemmx ksur tal-

Art. 37 tal-Kostituzzjoni

Din l-e¢¢ezzjoni tisfa’ wahda akkademika in vista ta’ dak li I-Qorti ghadha Kif

galet fil-paragrafu ta’ qabel dan.

Indhil permessibbli bhala mizura socjali

L-Avukat tal-Istat jeccepixxi li I-ligi in kwistjoni hi valida ghaliex hi ta’ natura
so¢jali fl-interess tal-gid komuni. Filwagqt 1i dan huwa minnu, il-1igi tibqa’ soggetta
ghall-prin¢ipju tal-proporzjonalita’. Il-gurisprudenza tal-Qorti ta’ Strasburgu
stabbiliet tlett indagnijiet li jridu jsiru biex jigi stabbilit jekk I-indhil tal-lIstat
huwiex permessibbli a tenur tal-Ewwel Artiklu tal-Ewwel Protokoll tal-

Konvenzjoni Ewropea:

6 Lilian Martinelli v Avukat Generali 23.11.2020

(1) il-mizura tkun saret taht qafas legali.
(2) I-iskop taghha kien legittimu.
(3) izzomm bilan¢ gust u proporzjonat bejn 1-ghan so¢jali u 1-htiega 1i jigu rispettati

d-drittijiet fundamentali tas-sidien.

M’hemmx dubju li I-ligi de quo tissodisfa I-ewwel zewg elementi. Mhux 1-istess

izda jista’ jinghad dwar it-tielet element.

Bilan¢ bejn tgawdija tal-proprjeta’ u l-interess pubbliku

L-Ewwel Artiklu tal-Ewwel Protokoll tal-Konvenzjoni jagra hekk:

“Kull persuna naturali jew persuna morali ghandha dritt ghat-tgawdija pacifika tal-
possedimenti taghha. Hadd ma ghandu jigi pprivat mill-possedimenti tieghu hlief fl-
interess pubbliku u bla hsara tal-kundizzjonijiet provduti bil-ligi u bil-princ¢ipji generali tal-
ligi internazzjonali.”

Ghalhekk il-Protokoll jawtorizza ndhil fit-tgawdija tal-proprjeta’ fl-interess
pubbliku. Izda safejn jista’ jasal dan I-indhil? Fejn jitqieghed is-sinjal I-ahmar? I1-
gurisprudenza tal-Qorti Ewropea tal-Jeddijiet tal-Bniedem dahhlet il-kuncett ta’
bilan¢ bejn it-tgawdija tal-proprjeta” u I-interess pubbliku. 11-Qorti trid tistabbilixxi
jekk is-sid kellux igorr piz sproporzjonat u ecéessiv,’ billi tezamina l-interessi
kollha involuti; mhux biss il-kundizzjonijiet tal-kirja u l-entita’ tal-indhil tal-Istat
fil-liberta™ tal-kuntratt u fir-relazzjonijiet kuntrattwali fis-suq tal-Kirjiet, imma
wkoll l-ezistenza ta’ salvagwardji procedurali li jassiguraw li 1-operazzjoni tas-
sistema u l-impatt taghha fuq id-drittijiet proprjetarji la tkun arbitrarja u langas

imprevedibbli. L-incertezza, sew legislattiva, sew amministrattiva jew minn

7 James & Others, Amato Gauci v. Malta.

pratti¢i tal-awtoritajiet, hija fattur ewlieni li jittiehed in kunsiderazzjoni fil-

gudizzju dwar il-kondotta tal-Istat.®

Kif inhu pacifikament stabbilit, il-proporzjon m’ghandux ikun mal-valur tal-kirjiet
fis-suq hieles, imma mal-valur taghhom tenut kont tal-interess so¢jali. Galadarba 1-
obbligu tal-Istat huwa li j7zomm bilan¢ bejn l-interess privat ta’ massimazzjoni tal-
isfruttament tal-proprjeta” privata u I-htiega tal-Istat li jipprovdi l-akkomodazzjoni
socjali, logikament il-kumpens li tipprovdi Qorti f’Sede Kostituzzjonali
m’ghandux ikun alla¢¢jat mas-suq hieles, imma jrid ikun ittemperat skont dan il-

bilanc¢.

Minn din il-qaghda, 1-Qorti tikkonkludi li I-ligijiet vigenti imponew fuq I-atturi piz
sproporzjonat u eccessiv ghal hafna snin, u li 1-Istat nagas milli jibbilan¢ja I-

interess generali mal-interess taghhom.

Zgumbrament

Ghal dak i jirrigwarda r-rimedju mitlub mir-rikorrent, il-Qorti taghraf 1i saret talba

specifika biex hija tikkunsidra 1-izgumbrament tal-intimati mill-post.

Gie deciz diversi drabi mill-Qrati taghna li 1-pro¢eduri kostituzzjonali mhumiex il-
forum addattat sabiex jigi dec¢iz jekk inkwilin ghandux jigi zgumbrat jew le. Din il-
vertenza tispetta lill-grati ordinarja jew lill-Bord li Jirregola |-Kera skont il-kaz.
Fil-kaz li jinstab li ligi hija vjolattiva tad-drittijiet fundamentali ta’ xi parti, dik il-
ligi ma tistax tibqa’ tinghata effett bejn il-partijiet kemm-il darba u sakemm I-

8 Immobiliare Saffi v Italy, GC no. 22774/93,854, ECHR -1999-V, and Broniowski, §151; Attard & Zammit Cassar v Malta,
Qorti Ewropea tad-Drittijiet tal-Bniedem 30.07.2015.

applikazzjoni taghha tkun leziva ghad-drittijiet fundamentali ta’ dik il-parti.® Din
I-Qorti ghalhekk mhux ser tipprovvdi fuq dan ir-rimedju mitlub u din il-parti tat-

talba tar-rikorrenti ghalhekk mhix ser tintlaga’.

Artiklu 14 tal-Konvenzjoni Ewropeja

L-Artikolu 14 tal-Konvenzjoni jghid li:

“It-tgawdija tad-drittijiet jew libertajiet kontemplati f’din il-Konvenzjoni ghandha tigi
assigurata minghajr diskriminazzjoni ghal kull raguni bhalma huma s-sess, razza, kulur,
lingwa, religjon, opinjoni politika jew opinjoni ohra, origini nazzjonali jew socjali,
assocjazzjoni ma’ minoranza nazzjonali, proprjeta, twelid jew status iehor.”

Mhux kull trattament differenzjali jammonta ghal ksur tal-Art. 14; dan l-artiklu
m’ghandux ezistenza indipendenti; il-ksur irid ikun relatat ma’ xi wiehed mid-
drittijiet fundamentali sostantivi I-ohrajn elenkati fil-Konvenzjoni.'® Fi kwalunkwe
kaz il-fattispec¢je tal-kaz kif esposti mir-rikorrent ma jinkwadraw ruhhom taht I-
ebda wiehed mir-ragunijiet ikkontemplati fl-Art. 14. Barra minn hekk, min jallega
diskriminazzjoni jrid ikun f’pozizzjoni li jgabbel lilu nnifsu ma’ haddichor fl-istess
¢irkostanzi (in pari condizione).!! L-ebda diskriminazzjoni ma ssehh meta data
partikolari tigi stabbilita ghal regim legislattiv gdid'2. Kieku kien hekk, naslu ghall-
assurdita” li l-ebda ligi ma tkun tista’ tigi mibdula. Ir-rikorrent gie ttrattat I-istess
bhal sidien ohrajn 1i krew gabel i1-1995.

9 Curmi v. Avukat Generali, Kost 24/06/2016; Josephine Azzopardi pro et noe v. L-Onorevoli Prim Ministru et deciz fis-27
ta’ Gunju 2017.

10 Ara Abdullaziz, Cabales and Balkandali 28.05.1985 iccitata f"Angelo Xuereb v Kummissarju tal-Pulizija - Qorti
Kostituzzjonali 17.02.1999.

1 Av. Dr. Louis Galea v II-Kummissarju tal-Pulizija 22.01.1990 Qorti Kostituzzjonali.

12 Amato Gauci v Malta 15.12.2012 u s-sentenzi ta’ Strasburgu ivi ¢¢itati.

Inoltre fid-dec¢izjoni fl-ismijiet Amato Gauci v.. Malta, il-Qorti Ewropea tad-
Drittijiet tal-Bniedem illi hija ¢citata mir-rikorrenti fin-nota ta’ sottomissjonijiet
taghhom izda ¢¢citat partijiet ohra taghha, iddeskriviet is-sitwazzjoni b’dan il-mod:

“The Court reiterates that Article 14 complements the other substantive provisions of the
Convention and its Protocols. It has no independent existence since it has effect solely in
relation to “the enjoyment of the rights and freedoms” safeguarded by those provisions.
Although the application of Article 14 does not presuppose a breach of those provisions —
and to this extent it is autonomous — there can be no room for its application unless the
facts at issue fall within the ambit of one or more of the latter (Petrovic v. Austria, 27
March 1988).

The Court reiterates that discrimination means treating differently, without an objective
and reasonable justification, persons in relevantly similar situations ... However not
every difference in treatment will amount to a violation of Article 14. It must be
established that other persons in an analogous or relevantly similar situation enjoy
preferential treatment and that this distinction is discriminatory.

-0missis-

The Court reiterates that no discrimination is disclosed by a particular date being chosen
for the commencement of a new legislative regime, and that differential treatment arising
out of a legislative change is not discriminatory where it has a reasonable and objective
justification in the interests of the good administration of justice. The use of a cut-off date
creating difference in treatment is an inevitable consequence of introducing new systems
which replace previous and outdated schemes. Moreover, the choice of such a cut-off
date when introducing new regimes falls within the wide margin of appreciation afforded
to a State when reforming its policies.

The Court observes that the 1995 amendments sought to abolish a law which, in fact, was
challenged by the applicant and in respect of which the Court has found a violation of the
applicant’s property rights. The introduction of the amendment does not appear arbitrary
or unreasonable in any way. On the contrary, in the instant case, the fact that the effects
of the impugned law were abolished in respect of contracts concluded after 1995, a
decision which fell within the State’s margin of appreciation, can be deemed reasonably
and objectively justified to protect owners from restrictions impinging on their rights.”

Ghalhekk 1-ilment dwar diskriminazzjoni bi ksur tal-Art. 14 tal-Konvenzjoni ma

jistax jintlaga’.

Artiklu 45 tal-Kostituzzjoni ta’ Malta

L-Artiklu 45 (3) tal-Kostituzzjoni jipprovdi illi:

“F’dan 1-Artiklu, il-kelma “diskriminatorju” tfisser ghoti ta’ trattament
differenti lil persuni differenti attribwibbli ghal kollox jew princ¢ipalment
ghad-deskrizzjoni taghhom rispettiva skont ir-razza, post ta’ origini,
opinjonijiet politi¢i, kulur, fidi, sess, orjentazzjoni sesswali jew identita tal-
generu ...”

Ir-rikorrenti ma gabux prova li turi li xi individwu jew individwi f’pozizzjoni
simili ghal taghhom gew trattati b’mod differenti u lanqas indikaw xi motiv
formanti I-bazi tal-allegata diskriminazzjoni. Ghall-kuntrarju I-proprjetarji kollha li
jaqghu fl-ambitu tal-Artiklu 1531C tal-Kapitolu 16 u li l-proprjetajiet taghhom
inkrew qabel id-data hemm stabbilita, ilkoll jinsabu fl-istess qaghda legali li
gieghed fiha r-rikorrenti, u dawn ilkoll gew trattati u milquta bl-istess mod. Imkien

ma gie ppruvat li r-rikorrenti qed jigi ttrattat b’mod differenti.

F’dan il-kaz il-Qorti qgieset li I-intenzjoni tal-legizlatur kienet li tigi stabbilita cut-
off date minn meta gie stabbilit li ma kellhiex tibga’ tinghata 1-istess protezzjoni
fil-kirja lill-membri tal-familja tal-inkwilin, u mhux li tinholoq diskriminazzjoni
kontra persuni li kienu ilhom jirrisjedu fil-fond ghal perijodu ta’ Zmien gabel 1-1 ta’
Gunju, 1995. L-imsemmija data giet stabbilita mil-legizlatur bhala d-data minn
meta kellhom jidhlu fis-sehh uhud mill-emendi proposti ghal-ligijiet tal-kera, u

ghalhekk ma jirrizultax li kien hemm xi ksur tal-Artiklu 45 tal-Kostituzzjoni.

Ghalhekk il-Qorti ma ssib I-ebda ksur tal-Artiklu 45 tal-Kostituzzjoni.

Likwidazzjoni tal-kumpens

Skont stima maghmula mill-perit tekniku, il-valur fis-suq miftuh tal-fond de quo
huwa ta’ €220,000. Il-valur lokatizju tal-fond mis-sena 1987 sa 2021 tela’ minn
€900 ghal €7,500.

Fid-decizjoni tal-Qorti Ewropeja, Cauchi v. Malta tal-25 ta’ Marzu 2021 intqal li
I-kumpens jista’ jonqos b’xi 30% minhabba 1-ghan legittimu wara 1-protezzjoni u
20% tnaqqis ichor minhabba l-in¢ertezza dwar kemm il-proprjeta” kKienet ser tkun
mikrija ghall-perjodu kollu. 1l-Qorti Kostituzzjonali kkonfermat sentenza tal-
Ewwel Qorti®® fejn naqqset 35% u mhux 30% minhabba interess generali. Ziedet
tghid illi m’ghandu jkun hemm l-ebda tnaqqis iehor minhabba li l-atturi baqghu

passivi ghall-perjodu twil:

Din il-Qorti kemm-il darba ghamlitha c¢ara li I-fatt wahdu li sidien il-kera
jkunu damu s-snin qabel ma fittxew rimedju, m’huwiex rilevanti ghall-
finijiet tal-kumpens pekunjarju (ara per ezempju sentenza John Pace v.
Avukat tal-Istat et tat-28 ta’ Jannar 2021), u li semmai jista’ jkollu

konsegwenza biss fil-kaz ta’ kumpens non-pekunjarju.*

Bhala konsegwenza tal-fatt li I-Istat kiser id-drittijiet tal-atturi kif sanciti mill-
Artikolu 1 tal-Ewwel Protokoll ta’ Konvenzjoni Ewropeja, 1-Istat ghandu jhallas
danni morali kif ukoll danni pekunjarji. 11-Qorti qieghda tistabbilixxi li 1-intimat
Avukat tal-Istat ghandu jhallas lir-rikorrenti kumpens pekunjarju li jammonta ghal
hamsa u sittin elf ewro (€65,000) li ghandu jingasam bejn ir-rikorrenti skont I-
ishma rispettivi taghhom bl-ec¢ezzjoni tar-rikorrenti ahwa Anthony u Kenneth

Mallia 1i huma intitolati ghall-kumpens ta’ wiehed minn ghaxra sas-sena 2015 biss

13 Fl-istess ismijiet deciza fid-29.10.2020 PA - JZM
14 Sammut Carmel sive Charles et v Dimech Maria Stella et — 26.05.2021 — QK

u ¢joe’ meta gie nieqes missierhom stante’ illi jezisti uzufrutt favur ommhom Mary

Mallia, rikorrenti f’din il-kawza u |l-istess sehem ta’ wiehed minn ghaxra mis-sena

2016 sas-sena 2021 ghandu jinghata lir-rikorrenti Mary Mallia. Dan l-ammont

inhadem konformement mal-prin¢ipji suesposti kif ge;j:

MIS-SENA
1988
1992
1997
2002

2007

2012
2017

2021

TOTAL

SAS-SENA

1991
1996
2001
2006

2011

2016
2020

VALUR LOKATIZZJU

(€900 x 4)  €3,600
(€1,800 x 5) €9,000
(€3,000 X 5) €15,000
(€4,000 x 5) €20,000

(€5,000 x 5) €25,000

(€6,000 X 5) €30,000
(€7,250 x 4) €29,000

€7,500

€139,100

€139,100 - €13,592 = €125,508
€125,508- 35% = €81,580.20
€81,580.20- 20% = €65,264.16 — €65,000

KERA MHALLSA
(€372.70%° x 4) = €1,490.80
(€372.70x5) = €1,863.50
(€372.70x5) = €1,863.50

(€372.70x5) = €1,863.50

2007-2009
(€372.70 x 3) = €1,118.10

2010 - 2011
(€408x2) = €816

(€408 X 5)=  €2,040

2017 €408.48
2018 -2020
(€528.48 x 3)= €1,585.44

€542.68

€13,592

Id-dannu morali gej minn ksur tal-jedd ta’ proprjeta huwa anqas gravi minn dak gej

minn ksur ta’ jeddijiet marbuta mal-hajja jew mal-personalita, u ghalhekk il-Qorti

151.m160

sejra tillikwidahom fis-somma ta’ €500 li ghandha tingasam bejn ir-rikorrenti

skont I-ishma rispettivi taghhom.

Decide:

Ghal dawn il-motivi, il-Qorti taqta’ u tiddeciedi 1-kawza billi:

(1) Tichad l-eccezzjonijiet tal-intimati safejn m’humiex kompatibbli ma’ din is-

sentenza.

(2) Tilga’ limitatament I-ewwel talba billi tiddeciedi illi fil-konfront tar-rikorrenti
I-operazzjonijiet tal-Ordinanza li Tirregola t-Tigdid tal-Kiri tal-Bini ossia I-Artikoli
3 u 4 tal-Kap.69 tal-Ligijiet ta’ Malta u ta’ 1-Att X tal-2009 u bl-operazzjonijiet tal-
ligijiet vigenti taw dritt ta’ rilokazzjoni lill-intimati fil-fond Flat 2, Manche" Flats,
Trejget San Injazju, Sliema u gew miksura d-drittijiet fundamentali tar-rikorrenti
kif sanciti bl-Ewwel Artikolu ta’ 1-Ewwel Protokoll tal-Konvenzjoni Ewropea (I-
Ewwel Skeda tal-Kap. 319 tal-Ligijiet ta’ Malta) ghall-perjodu bejn 1988 — 2021.

(3) Tilga’ t-tieni talba billi tiddikjara illi I-intimat Avukat tal-lstat huwa
responsabbli ghal danni sofferti mir-rikorrenti b’konsegwenza tal-operazzjonijiet
tal-Kap. 69 tal-Ligijiet ta’ Malta u tal-Att X tal-2009 talli ma giex mizmum bilan¢
bejn id-drittijiet tas-sidien u dawk ta’ 1-inkwilini billi ma jirriflettux is-suq u langas

il-valur lokatizzju tal-proprjeta” in kwistjoni ghall-perjodu bejn 1988 — 2021.

(4) Tilga’ t-tielet u r-raba’ talba billi tillikwida kumpens fis-somma ta’ hamsa u

sittin elf ewro (€65,000) bhala danni pekunarji u €500 bhala danni mhux pekunarji

li ghandha tingasam bejn ir-rikorrenti skont l-ishma rispettivi taghhom tul il-
perjodu precitat, bl-eccezzjoni tar-rikorrenti Anthony u Kenneth ahwa Mallia li
huma intitolati ghall-kumpens ta’ wiehed minn ghaxra sas-sena 2015 biss u I-istess
sehem ta’ wiehed minn ghaxra mis-sena 2016 sas-sena 2021 ghandu jinghata lir-
rikorrenti Mary Mallia u tikkundanna lill-intimat Avukat tal-Istat jhallas 1-istess

kumpens, bl-imghax legali mid-data tas-sentenza sad-data tal-effettiv pagament.

Bl-ispejjez a karigu tal-intimat Avukat tal-Istat.

Moqrija.

ONOR. IMHALLEF
GRAZIO MERCIECA

